
GOUVÈNÈ CUOMO ANONSE PLIS PASE 850 MANM LAGAD NASYONAL LÒT ETA 
KI PRAL RIVE NAN NEW YORK POU EFÒ REPONS POU OURAGAN AN 

 
Jodi a, Gouvènè Andrew M. Cuomo te anonse plis pase 850 Sòlda ak 250 veyikil inite Lagad 
Nasyonal Fòs Lame k ap sòti Ohio, Pennsylvania, Delaware ak Massachusetts ap kòmanse rive 
nan New York a midi jodi a pou ede nan efò repons pou Ouragan Sandy.  
 
Twoup sa yo, k ap tonbe anba kòmann Gouvènè Cuomo, ap pare pou misyon nan lendi 5 
novanm. Yo pote ekipman espesyalize ak mwayen pou plizyè kalite misyon.  
 
Gouvènè Cuomo di konsa, “Fòs Lame New York ak Lagad Nasyonal Delè se te yon fòs  
puisan nan efò Eta a pou prepare ak reponn pou Tanpèt la. Pandan n ap travay pou pote sekou 
pou kominote nou yo, twoup siplemantè ak ekipman sa yo ap reprezante resous ki trè enpòtan, 
epi mwen di gouvènè senk (5) eta sa yo mèsi pou repons rapid yo pou voye asistans nan Eta  
New York.” 
 
Men inite k ap kòmanse rive nan Vil New York jodi a: 

272yèm Konpayi Lapolis Militè Lagad Nasyonal Fòs Lame Massachusetts k ap pote 170 
Sòlda ak 38 veyikil; 
28yèm Konpayi Lapolis Militè Lagad Nasyonal Fòs Lame Pennsylvania k ap pote 170 
Sòlda ak 38 veyikil; 
1484yèm Konpayi Lapolis Militè Lagad Nasyonal Fòs Lame Ohio k ap pote 176 Sòlda 
ak 72 veyikil; 
1049yèm Konpayi Lapolis Militè Lagad Nasyonal Fòs Lame Delaware k ap pote 176 
Sòlda ak 72 veyikil; 
Ak Konpayi A Batayon Sipò Brigad Divizyon 28yèm Enfantri 2yèm Brigad, Lagad 
Nasyonal Fòs Lame Pennsylvania k ap pote 36 veyikil ak 170 sòlda.  

 
Inite sa yo lòt eta yo bay la, ap pote kamyon militè ak kamyon blende k ap itil pou fonksyònman 
sant distribisyon manje ak dlo, pou ogmante operasyon lapolis ak ponpye, epi pou fè tchèk sante 
ak byennèt nan katye yo selon desizyon sekouris ijans sivil yo. Y ap nan yon zòn sipò lojistik ki 
nan Floyd Bennett Field nan Queens.  
 
New York te mande inite siplemantè yo nan sistèm Kontra pou Asistans Jesyon Ijans (EMAC). 
Akò EMAC yo pèmèt gouvènè yon eta a voye anplwaye, ekipman, ak manje angwo pou ede nan 
efò sekou akòz katastwòf nan lòt eta. Lè yo prete inite Lagad Nasyonal yon eta a ba yon lòt eta, 
yo tonbe anba kòmann gouvènè eta ak k ap resevwa inite a. 

Jiska prezan, Lagad Nasyonal New York mobilize plis pase 3.300 Sòlda Citizen ak Avyatè, avèk 
plis manm Lagad Nasyonal ki disponib pou deplwaye. 

